
K u n   t a r t i b i d a:
I. Ijro intizomi haqida.
Axborotchi: F. Arakulova, direktor o‘rinbosarlari.

II. Turli masalalar.
1. BMI va MD mavzularini tanlash va tasdiqlash to‘g‘risida.
Axborotchi: R. Nurdinova, mutaxassislik kafedralari mudirlari.

2. Filialda o‘quv jarayoni, jumladan, laboratoriya mashg‘ulotlarining olib borilishi holati.
Axborotchilar: I. Tojiboyev, N.Tolipov, kafedra mudirlari.

3. Filialda ARM, bo‘limlar, fakultet va kafеdralarning faoliyatini o‘rganish bo‘yicha ishchi guruhni shakllantirish to‘g‘risida.
Axborotchilar: I. Tojiboyev, B. Polvonov, M.Teshaboyev.

4. Filialda yakuniy davlat attestatsiyalarini o‘tkazish haqida.
Axborotchi: I. Tojiboyev, kafedra mudirlari.

5. Filialda ilmiy-tadqiqot ishlarini tijoratlashtirish holati.
Axborotchi: B. Polvonov.

6. Dotsentlik ilmiy unvonini olish uchun O‘zbekiston Respublikasi Oliy attestatsiya komissiyasiga hujjatlar tavsiya etish to‘g‘risida.
Axborotchi: N. Qurbonov

7. Ilmiy, ilmiy-uslubiy ishlarni nashrga tavsiya etish.
Axborotchi: N. Qurbonov.

8. Kengash a’zolari tarkibiga o‘zgartirish kiritish to‘g‘risida.
Axborotchi: A. Rasulov.

Birinchi masala bo‘lgan filialda ijro intizomining holati haqida Ichki nazorat va monitoring bo‘limi boshlig‘i F.Arakulovaning axboroti eshitildi.
Muhammad al-Xorazmiy nomidagi Toshkent axborot texnologiyalari universiteti Farg‘ona filiali devonxona ish faoliyati “Muhammad al-Xorazmiy nomidagi Toshkent axborot texnologiyalari universiteti Farg‘ona filiali devonxonasi to‘g‘risidagi Nizom” asosida yuritilаdi. 
Joriy yilning 25-oktabr sanasidan shu kunga  qadar edo.ijro.uz tizimiga 19 nafar xodimlar (direktor, direktor oʻrinbosarlari, dekanlar va boʻlim boshliqlari) ulangan va  filialga yuqori tashkilotlardan va idoralardan kelib tushgan hujjatlar jami 86 tani tashkil etdi. Shu jumladan, OO‘MTV dan jami   44 ta hujjat, bulardan 2 ta  buyruq, 26 ta xat,  qo‘shma-qaror 2 ta, TATU dan 2  ta buyruq, Farg‘ona viloyat hokimligidan 10  ta xat kirim qilingan. 
OO‘MTV tomonidan kelgan buyruqlar, mas’ullarga yuklatilgan. Mas’ullar: Yoshlar masalalari va ma’naviy-ma’rifiy ishlar bo‘yicha direktor o‘rinbosari  A.Qodirov OO‘MTV tomonidan kelgan 373-buyruq zimmasiga yuklatilgan va OO‘MTV buyruqlarining ijrosini ta’minlash maqsadida buyruq loyihasi ishlab chiqildi va 236-sonli ichki buyruq tayyorlandi.
Yoshlar masalalari va ma’naviy-ma’rifiy ishlar bo‘yicha direktor o‘rinbosari  A.Kadirovga OO‘MTV tomonidan kelgan 44-qo‘shma-qaror ijrosi  zimmasiga yuklatilgan qo‘shma-qaror ijrosini ta’minlash maqsadida 231-sonli ichki buyruq tayyorlandi.
O‘quv  ishlar bo‘yicha direktor o‘rinbosari  I.Tojiboevga OO‘MTV tomonidan kelgan 355-buyruq ijrosi zimmasiga yuklatilgan va OO‘MTV buyruqlar ijrosini ta’minlash maqsadida buyruq loyihasi ishlab chiqildi va 231-sonli, 48-qo‘shma-qaror ijrosini ta’minlash maqsadida 237-ichki buyruq tayyorlandi.
Topshiriqlar yuzasidan belgilangan muddatlarda javob xatlari so‘ralgan (elektron pochta, telegram) manzillarga o‘z vaqtida ijrolari yetkazilmoqda.  
86 ta topshiriq, 44 ta hujjat: bulardan 83 tasi bajarilgan, 2 tasi bajarilmoqda, 1 tasi muddatidan o‘tib bajarilgan. Topshiriqning bajarilish muddati kelgan vaqtda filial edo.ijro.uz tizimiga ulanmaganligi sababli 1 ta topshiriq muddatidan o‘tib bajarilgan.     
Muhammad al-Xorazmiy nomidagi Toshkent axborot texnologiyalari universiteti Fargona filialiga 2022-yildan hozirgi kunga qadar 4 ta murojaat kelib tushgan.
Edo.ijro.uz tizimida profil ochilganlarni barchasi shu tizimdan hujjat yaratilishini, hujjat aylantirish funksiyalarini bajarilishi kerak. Ya’ni hozirgi kunda tizimning oʻzida firma blankasi yaratilgan bo‘lib, shu tizim orqali chiquvchi xatlarni tayyorlab joʻnatishlari mumkin. Bildirgi, buyruqlar, ma’lumot xatlarini shu tizimda yuritilishi shart. Tizimga kelib tushgan xatlar, topshiriqlar ijrosini oʻz vaqtidan kechiktirmasdan bajarilishi lozim.
Ushbu masala yuzasidan filial direktori A. Rasulov, direktor o‘rinbosari I.Tojiboyev va kafedra mudiri O.Rayimjonova fikr-mulohaza bildirdilar.

III. Turli masalalar.
1. BMI va MD mavzularini tanlash va tasdiqlash to‘g‘risida R.Nurdinova va mutaxassislik kafedralari mudirlarining axboroti eshitildi.
Magistrlik dissertatsiyalari mavzularining tasdiqlanishi haqida R.Nurdinova axborot berdi. O‘zbekiston Respublikasi oliy ta’lim muassasalariga qabul qilish bo‘yicha Davlat komissiyasining 2022-yil 31-avgustdagi 3-son bayonining 20-bandiga va Muhammad al-Xorazmiy nomidagi Toshkent axborot texnologiyalari universiteti 2022-yili 20 sentyabrdagi “2022/2023-o‘quv yilida universitetning magistratura mutaxassisligiga o‘qishga qabul qilish to‘g‘risida”gi 29-40-sonli buyrug‘iga asosan, shuningdek, O‘zbekiston Respublikasi Vazirlar Mahkamasining 2015-yil 2-martdagi “Magistratura to‘g‘risidagi Nizomni tasdiqlash haqida”gi 36-son qarorining VI bandida belgilangan vazifalarni bajarish maqsadida, Muhammad al-Xorazmiy nomidagi Toshkent axborot texnologiyalari universiteti Farg‘ona filiali  magistraturasiga 2022-2023-o‘quv yilida qabul qilingan 1-bosqich magistratura talabalariga mutaxassislik kafedra mudirlaridan olingan bildirishnomalarga asosan magistrlik dissertatsiya mavzulari va ilmiy rahbarlari belgilangan tartibda tasdiqlanshga tavsiya etildi.
Bitiruv malakaviy ishlar mavzularining tanlanishi va tasdiqlanishi bo‘yicha mutaxasssislik kafedralari mudirlari axborot berib o‘tdilar. 
Dasturiy injiniring kafedrasi. O‘zbekiston Respublikasi Prezidentining 2018-yil 5-iyundagi PQ-3775-son “Oliy ta’lim muassasalarida ta’lim sifatini oshirish va ularning mamlakatda amalga oshirilayotgan keng qamrovli islohotlarda faol ishtirokini ta’minlash bo‘yicha qo‘shimcha chora-tadbiralar to‘g‘risida”gi qaroriga hamda O‘zbekiston Respublikasi oliy ta’lim muassasalari bitruvchilarining yakuniy davlat attestatsiyasi to‘g‘risidagi Nizomga o‘zgartirishlar kiritish haqida”gi 26-2018-son buyrug‘iga muvofiq Telekommunikatsiya texnologiyalari va kasb ta’limi fakultetining 5330600–“Dasturiy injiniringi” ta’lim yo‘nalishi 
2022-2023 o‘quv yili IV – kurs bitiruvchilarining bitiruv malakaviy ish mavzulari,  rahbarlari, maslahatchilari va taqrizchilarini belgilangan tartibda biriktiriladi (ro‘yxat ilova qilinadi).
Telekommunikatsiya injiniringi kafedrasi. 2022/2023-o‘quv yilida Telekommunikatsiya injiniringi kafedrasining bitiruvchilar bilan o‘tkazilgan yig‘ilish natijalariga ko‘ra kunduzgi Telekommunikatsiya texnologiyalari (“Telekommunikatsiyalar”) bakalavriat ta’lim yo‘nalishining jami 66 nafar bitiruvchilaridan 43 nafari ta’lim yo‘nalishi bo‘yicha fanlararo yakuniy attestatsiya sinovi topshirish istagini, 23 nafari esa bitiruv malakaviy ish tayyorlash istagini bildirgan. 
Sirtqi Telekommunikatsiya texnologiyalari (“Telekommunikatsiyalar”) bakalavriat ta’lim yo‘nalishining jami 47 nafar bitiruvchilaridan 43 nafari ta’lim yo‘nalishi bo‘yicha fanlararo yakuniy attestatsiya sinovi topshirish istagini, 4 nafari esa bitiruv malakaviy ish tayyorlash istagini bildirgan. 
Kafedra tomonidan bakalavriat ta’lim yo‘nalishi bo‘yicha fanlararo yakuniy attestatsiya sinovini o‘tkazish bo‘yicha dastur ishlab chiqilgan hamda bitiruv malakaviy ishlarning mavzular banki shakllantirilgan (ro‘yxat ilova qilinadi). 
Axborot texnologiyalari kafedrasi. 2022-yil 26-oktabrda bo‘lib o‘tgan Axborot texnologiyalari kafedrasining 3-sonli yig‘ilishida bitiruvchi talabalarni bitiruv malakaviy ish tayyorlamoqchi bo‘lgan talabalar uchun shakllantirilgan mavzular va ushbu mavzularni ekspertizadan o‘tkazish  hamda ilmiy rahbarlar tayinlanganligi muhokama qilindi (ro‘yxat ilova qilinadi).
Axborot xavfsizligi kaferdasi. Axborot xavfsizligi kaferdasida joriy 2022-2023 o‘quv yilida “Axborot xavfsizligi yo‘nalishi bo‘yicha” jami 34 nafar bitiruvchilar bo‘lib, ulardan 28 nafari 640-19 o‘zbek va 6 nafari 642-19 rus guruhlari bitiruvchilari.
Yakuniy davlat attestatsiyasi shaklini o‘tkazish bo‘yicha bitiruvchilar o‘rtasida o‘tkazilgan so‘rovnomaga asosan bitiruvchi talabalarning 10 nafari bitiruv malakaviy ishi himoya qilishni, 24 nafari esa mutaxxasislik fanlaridan imtihon topshirishni tanlagan.
Yakuniy davlat attestatsiyasi sifatida BMI himoyasini tanlagan 10 nafar talabalarga BMI mavzulari va rahbarlar biriktirildi (ro‘yxat ilova qilinadi).
Ushbu masala yuzasidan direktori o‘rinbosarlari I. Tojiboyev va B.Polvonov, fakultet dekanlari O.Otaqulov va F.Muxtarovlar fikr-mulohaza bildirdilar.

2. Filialda o‘quv jarayoni, jumladan, laboratoriya mashg‘ulotlarining olib borilishi holati yuzasidan I. Tojiboyev axborot berdi.
2022/2023-o‘quv yili kuzgi semestri tasdiqlangan o‘quv jarayoni grafigiga asosan amalga oshirilib kelinmoqda. Hozirgi kunda filialdagi mavjud kunduzgi bakalavriat ta’lim yo‘nalishlari hamda magistratura mutaxassisliklarida o‘quv jarayoni davom etmoqda. O‘quv jarayoni to‘lig‘icha O‘zbekiston Respublikasi Oliy va o‘rta maxsus ta’lim vazirligining HEMIS – Axborot tizimida nazoratga olinib kelinmoqda. Kunduzgi bakalavriat ta’lim yo‘nalishlari hamda magistratura mutaxassisliklari bo‘yicha kuzgi semestrdagi o‘quv jarayoni 24-dekabrga qadar olib boriladi, yakuniy nazoratlar esa 2023-yil yanvar oyiga rejalashtirilgan.
Mavjud sirtqi ta’lim yo‘nalishlarining 3-, 4- va 5-kurslarida kuzgi o‘quv jarayoni yakunlandi. Hozirgi kunda 1-kurslarda dars mashg‘ulotlari olib borilmoqda. 2-kurslar hamda ikkinchi oliy ta’lim bo‘yicha o‘quv mashg‘ulotlar 2023-yil yanvar oyiga, attestatsiyalari esa fevral oyining birinchi va ikkinchi haftalariga belgilangan.
Masofaviy ta’lim shakli bo‘yicha ham kuzgi semestrdagi o‘quv jarayoni 2023-yil 28-yanvarga qadar olib boriladi, yakuniy nazoratlar esa fevral oyiga rejalashtirilgan.
Barcha fanlardan nazoratlar HEMIS – Axborot tizimida olib borilmoqda.
Axborot texnologiyalari kafedrasining 2022-2023-o‘quv yilida jami 23249 soat miqdorida o‘quv yuklama mavjud. Kafedrada bakalavriat ta’lim yo‘nalishida hammasi bo‘lib 17 ta  va magistratura mutaxassisligida 10 ta  fan mavjud bo‘lib shulardan kuidagi 6 ta fanlarda laboratoriya mashg‘ulotlari boriladi (Windows Server boshqaruvi; Mobil ilovalarini ishlab chiqish; Mobil ilovalarni yaratish; IT/MTF 3 (Real vaqt tizimlari); O‘rnatilgan tizimlar; Linux server boshqaruvi)
Laboratoiya mashg‘ulotlari mavjud barcha fanlardan o‘quv-uslubiy ta’minoti yaratilgan va tasdiqlanib ro‘yhatdan o‘tkazilgan. Kafedrasida 1 ta 213-xonada “Robototexnika va avtomatlashtirish” nomli laboratoriya tashkil etilgan. Laboratoriya jihozlari soz holatda.
Kompyuter tizimlari kafedrasining umumiy yuklamasi xajmi – 12034 soat, mavjud fanlar soni – 21 ta, shundan laboratoriya mashg‘ulotlari mavjud fanlar soni – 3 ta (Ma’lumotlar bazasi; Ma’lumotlar bazasini boshqarish; Kompyuter tarmoqlari). Hozirgi kunda kafedrada laboratoriya xonalari mavjud emas.
“Kompyuter tarmoqlari” fanidan mashg‘ulotlar “Axborot xavfsizligi” kafedrasida tashkillanayotgan “Kompyuter tarmoqlari va tarmoq xavfsizligi” laboratoriya xonasida olib boriladi.
“Ma’lumotlar bazasi” va “Ma’lumotlar bazasini boshqarish” fanlaridan laboratoriya xonasiga extiyoj mavjud emas.
Axborot xavfsizligi kafedrasining umumiy yuklamasi xajmi – 8752 soat, mavjud fanlar soni – 19 ta, shundan laboratoriya mashg‘ulotlari mavjud fanlar soni – 1 ta (Tarmoq xavfsziligi). 330-xonada “Kompyuter tarmoqlari va tarmoq xavfsizligi” laboratoriya xonasi yangi tashkil qilinmoqda. Hozirgi kunda mazkur laboratoriyaning jihozlari olib kelindi. Bugungi kunda mazkur laboratoriyaga 1 ta mini server kompyuteri kerak.
Tabiiy fanlar kafedrasining umumiy yuklamasi – 16105 soat; mavjud fanlar soni – 8 ta,  shundan laboratoroya mashg‘ulotlari mavjud bo‘lgan fanlar soni – 3 ta (Fizika I, Fizika II, Ehtimollik va statistika).
Filial boyicha 38 ta guruhda “Fizika I” va “Fizika II” fanlaridan laboratoriya mashg‘ulotlari o‘tiladi, shundan, 15 ta guruhda darslar bo‘linmaydi, 23  ta guruhda darslar bo‘lib o‘tiladi.
Filiyal boyicha 1 ta guruhda “Ehtimollik va statistika” fanidan laboratoriya mashg‘ulotlari o‘tiladi (bo‘linmagan).
Kafedrada mavjud bo‘lgan laboratoriya xonalari soni – 4 ta (307-xona “Fizika laboratoriya (Vertual laboratoriya xonasi)”, 309-xona “Fizika laboratoriya”, 312-xona “Hayot faoliyati havsizligi labaratoriya”, 206 A – xona “Fizika labaratoriya (Vertual laboratoriya xonasi)”).  Kafedraga tegishli laboratoriya jihozlari ma’nan eskirgan. 
Telekommunikatsiya injiniringi kafedrasining umumiy yuklamasi xajmi - 15226 soat, mavjud fanlar soni - 29 ta, shulardan laboratoriya mashg‘ulotlari bor fanlar - 5 ta (Elektronika va sxemalar 1, Elektronika va sxemalar 2, Raqamli qurilmalarni loyixalashga kirish, Elektromagnit maydonlar va to‘lqinlar, Simsiz tarmoqlar).
Kafedrada 4 ta laboratoriya xonalari mavjud (202 xona – Simsiz tarmoqlar; 203 xona – Zamonaviy GPON texnologiyasi asosida qurilgan optik abonent tarmoqlarini o‘rganish va tadqiq qilish labaratoriya majmuasi; 116 xona – Elektronika va sxemalarni hamda raqamli qurilmalarni loyixalashtirish; 117 xona – Tizimlar va signallar). Kafedradagi laboratoriya jihozlari holati yaxshi ishchi holatda. 2022 yil noyabr oyida 1 ta yangi laboratoriya xonasi tashkil etildi.
Axborot ta’lim texnologiyalari kafedrasining umumiy yuklamasi hajmi - 6712 soat, mavjud fanlar soni - 16 ta,  shundan, laboratoriya mashg‘ulotlari mavjud fanlar soni 1 ta (LaTeXga kirish fanidan). Ushbu laboratoriya mashg‘ulotlari Dasturiy injiniring kafedrasining 202-A va 205-A xonalarida o‘tkaziladi.
ATT kafedrasiga tegishli 215-A xonadagi kompyuterlar ma’naviy jihatdan eski hisoblanadi. Hozirda buxgalteriya bilan hisobdan chiqarish masalasi ko‘rilmoqda. ATT kafedrasiga zamonaviy 2 ta kompyuter sinfi zarur.
Dasturiy injiniringi kafedrasining umumiy yuklamasi – 16290 soat, mavjud fanlar – 21 ta, shundan, laboratoriya mashg‘ulotlari mavjud fanlar soni 4 ta (Dasturiy ta’minot tizimini loyixalash, Dasturlash uslublari va paradigmalar, Mobil ilovalarini ishlab chiqish, Web dasturlashga kirish (2-mutaxassislik yo‘nalishlari uchun)).
Kafedrada laboratoriya xonalari mavjud emas. Laboratoriya mashg‘ulotlari kompyuter sinflarida olib boriladi. Hozirgi kunda Dasturiy injiniring kafedrasiga qarashli A204, A205 xonalarga proektor yoki televizor, monitor zarur.
Yuqorida ko‘rsatib o‘tilgan barcha laboratoriya mashg‘ulotlari mavjud fanlardan laboratoriya ishlarini olib borish bo‘yicha uslubiy ko‘rsatmalar ishlab chiqilgan va ro‘yxatdan o‘tkazilgan.
Muhammad al-Xorazmiy nomidagi Toshkent axborot  texnologiyalari universiteti Farg‘ona filialida mavjud o‘quv laboratoriyalar va ularga qo‘shimcha ehtiyoj o‘rganib chiqildi (ma’lumot ilova qilinadi).
Ushbu masala yuzasidan kafedra mudirlari N.Ibroximov, T.Abdullayev va O.Rayimjova, fakultet dekanlari O.Otaqulov va F.Muxtarovlar fikr-mulohaza bildirdilar.

Bundan tashqari, I. Tojiboyev dars mashg‘ulotlarining vaqtini qisqartirish to‘g‘risida ham axborot berdi.
Qish fasli kirib kelganilig va kunlarning qisqarganligi sababli talabalarning dars mashg‘ulotlariga yetib kelishlarida muammolar yuzaga kelayotganligi hamda talabalarning darsdan so‘ng uyga va yotoqxonaga qaytishlari sutkaning qorong‘u vaqtiga to‘g‘ri kelayotganligi, yo‘l-transport vositalari mavjud gaz va yoqilg‘I taqchilligi sababli qiynalayotganlilari turli e’tirozlarni keltirib chiqarmoqda.
Mavjud muammo va e’tirozlarni inobatga olgan holda birinchi juflikda yo‘qlamani o‘qituvchi dars oxirida qilishi maqsadga muvofiq. Shuningdek, 6-juflik sutkaning qorong‘u vaqtiga to‘g‘ri kelayotganligi, transport vositalarining hozirda nisbatan kamligi hamda havoning sovuqligini inobatga olgan holda ikkinchi smenaning oxirgi jufligi, ya’ni oltinchi parani 20 minut oldinroq tugatishga ruxsat berilsa, ya’ni 60 minut o‘tilsa, talabalarga qulay bo‘ladi.
Kengash a’zolari tomonidan ushbu taklif taklif bir ovozdan ma’qullandi.

3. Filialda ARM, bo‘limlar, fakultet va kafеdralarning faoliyatini o‘rganish bo‘yicha ishchi guruhni shakllantirish to‘g‘risida I. Tojiboyev axborot berdi.
Filialning 2022-yil 30-avgustdagi 1-son yig‘ilishida tasdiqlangan rejasiga asosan filialdagi ARM, bo‘limlar, fakultet va kafedralarning faoliyatini o‘rganish masalasi kiritilgan. Ushbu o‘rganish jarayonlarni amalga oshirish bo‘yicha har bir yo‘nalish bo‘yicha quyidagi tarkibda ishchi guruh shakllantirishga takliflar kiritilmoqda.
1. O‘quv-uslubiy ishlar bo‘yicha:
	1.
	Tojiboyev Ibroximjon Tojaliyevich
	O‘quv ishlari bo‘yicha direktor o‘rinbosari v.b.

	2.
	Teshaboyev Muxiddinjon Marifovich
	Ta’lim sifatini nazorat qilish bo‘lim boshlig‘i

	3.
	Tolipov Nodirjon Isaqovich
	O‘quv-uslubiy bo‘lim boshlig‘i v.v.b. 



2. Ilmiy-tadqiqot faoliyati bo‘yicha:
	1.
	Polvonov Baxtiyor Zaylobidinovich
	Ilmiy ishlar va innovatsiyalar bo‘yicha direktor o‘rinbosari

	2.
	Nurdinova Roziyahon Abdixalikovna
	I I P K T B boshlig‘i

	3.
	Teshaboyev Muxiddinjon Marifovich
	Ta’lim sifatini nazorat qilish bo‘lim boshlig‘i



3. Ma’naviy-ma’rifiy ishlar bo‘yicha:
	1.
	Kadirov Abdumalik Matkarimovich
	Yoshlar bilan ishlash, ma’naviy-ma’rifiy ishlar bo‘yicha direktorning birinchi o‘rinbosari

	2.
	Rayimov Abdulxamid Abdulxakimovich
	Yoshlar bilan ishlash, ma’naviyat va ma’rifat bo‘limi boshlig‘i

	3.
	Ibragimov Navro‘zbek Kimsanbaevich
	Kompyuter injiniring fakulteti dekan o‘rinbosari

	4.
	Salmonov Ahadjon Abdullajonovich
	Telekommunikatsiya texnologiyalari va kasb ta’limi fakulteti dekan o‘rinbosari



4. Ijro intizomi bo‘yicha:
	1.
	[bookmark: _Hlk116723723]Arakulova Fotimaxon Isroilovna
	Jismoniy va yuridik shaxslarning murojaatlari bilan ishlash, monitoring va ichki nazorat bo‘limi boshlig‘i

	2.
	Qurbonov Nodirjon Buriboyevich
	filial Kengashi kotibi

	3.
	Polvonov Alimirzo Qutbiddin o‘g‘li
	Raqamli texnologiyalar markazi boshlig‘i



O‘rganish natijalari bo‘yicha ishchi guruh ma’lumotlarini umumlashtirish hamda filial Kengashiga taqdim qilish bo‘yicha Ta’lim sifatini nazorat qilish bo‘limi boshlig‘i Teshaboyev Muxiddinjon Marifovichni mas’ul etib belgilash taklifi kiritilmoqda.  
Ushbu masala yuzasidan Kengash kotibi N.Qurbonov, TSNQB boshligi M.Teshaboyev va fakultet dekani F.Muxtarovlar fikr-mulohaza bildirdilar.

4. Filialda yakuniy davlat attestatsiyalarini o‘tkazish haqida I. Tojiboyev axborot berdi.
O‘zbekiston Respublikasi Oliy va o‘rta maxsus ta’lim vazirining 2009 yil 22 maydagi 160-son buyrug‘i bilan tasdiqlangan “O‘zbekiston Respublikasi oliy ta’lim muassasalari bitiruvchilarining yakuniy davlat attestatsiyasi to‘g‘risida NIZOM” (O‘zbekiston Respublikasi Oliy va o‘rta maxsus ta’lim vazirining 2021 yil 10 noyabrdagi “O‘zbekiston Respublikasi Oliy ta’lim muassasalari bitiruvchilarining yakuniy davlat attestatsiyasi to‘g‘risidagi nizomga o‘zgartirishlar kiritish haqida 38-2021-son buyrug‘i [O‘zbekiston Respublikasi Adliya vazirligi tomonidan 2021 yil 16 noyabrda ro‘yxatdan o‘tkazildi, ro‘yxat raqami 1963-3]) ga muvofiq Oliy ta’lim muassasalari bitiruvchilarining yakuniy davlat attestatsiyasi bakalavriat yo‘nalishlari va magistratura mutaxassisliklari o‘quv jarayoni jadvaliga muvofiq o‘tkaziladi.
Yakuniy davlat attestatsiyasi oliy ta’lim muassasasidagi har bir ta’lim yo‘nalishi (mutaxassisligi) bo‘yicha tashkil etiladigan yakuniy davlat attestatsiya komissiyalari tomonidan amalga oshiriladi.
Yakuniy davlat attestatsiyasi ta’lim yo‘nalishi (mutaxassisligi) o‘quv rejalariga muvofiq quyidagi turlardagi attestatsiya sinovlaridan iborat:
- xorijiy til bo‘yicha yakuniy davlat attestatsiya sinovi (oliy ta’lim muassasasi Kengashi qaroriga asosan o‘tkazilishi mumkin);
- ta’lim yo‘nalishi bo‘yicha fanlararo (majburiy fanlar) yakuniy davlat attestatsiya sinovi;
- diplom loyihasi himoyasi;
- bitiruv malakaviy ish (magistrlik dissertatsiyasi) himoyasi.
Yakuniy davlat attestatsiyasini majburiy fanlardan (fanlararo) yakuniy davlat attestatsiya sinovi yoki diplom loyihasi himoyasi yoxud bitiruv malakaviy ishi (magistrlik dissertatsiyasi) himoyasi shaklida o‘tkazilishi bitiruvchilarning iqtidori, xohishi va ta’lim xususiyatidan kelib chiqqan holda oliy ta’lim muassasasi Kengashi qarori bilan belgilanadi.
Yakuniy davlat attestatsiyasi komissiyalari raisligiga nomzodlar kafedra mudiri tomonidan tasdiqlash uchun oliy ta’lim muassasasi rektoriga (filial direktoriga) taqdim etiladi.
Yakuniy davlat attestatsiyasi komissiyasi raislari oliy ta’lim muassasasining idoraviy mansubligidan qat’i nazar, ushbu ta’lim muassasasida faoliyat yuritmayotgan olimlar, ishlab chiqarishning tajribali mutaxassislaridan tegishli oliy ta’lim muassasasi rektorining (filial direktorining) buyrug‘i bilan bir yil (kalendar yil) muddatga tasdiqlanadi.
Bir kishi ketma-ket bir oliy ta’lim muassasasida tegishli yo‘nalish (mutaxassislik) bo‘yicha ikki martadan ortiq yakuniy davlat attestatsiyasi komissiyasining raisi bo‘lishi mumkin emas.
Yakuniy davlat attestatsiyasi sinovlari yozma, test yoki og‘zaki usulda tashkil etiladi va ushbu tartib oliy ta’lim muassasasi Kengashi qarori asosida ta’lim muassasasi rektori (filial direktori) tomonidan belgilanadi hamda yakuniy davlat attestatsiyasi boshlanishidan uch oy oldin talabalar e’tiboriga yetkaziladi. Talabalar sinov o‘tkaziladigan fanlar dasturlari bilan ta’minlanadilar, ularga tayyorgarlik ko‘rish va maslahatlar berish uchun zarur sharoitlar yaratiladi.
2022/2023-o‘quv yilida Muhammad al-Xorazmiy nomidagi toshkent axborot texnologiyalari universiteti Farg‘ona filiali 572 nafar (shundan, kunduzgi ta’lim shakli bo‘yicha – 382 nafar, sirtqi ta’lim shakli bo‘yicha – 115 nafar, 2-oliy ta’lim mutaxassislik bo‘yicha – 10 nafar, magistratura mutaxassisligi bo‘yicha – 65 nafar) bitiruvchilar, jumladan,
Kunduzgi bakalavriat ta’lim yo‘nalishlari bo‘yicha:
- 5330500 – Kompyuter injiniringi (Kompyuter injiniringi) – 117 nafar; 
- 5330500 – Kompyuter injiniringi (AT-servis) – 42 nafar;
- 5330300 – Axborot xavfsizligi (Axborot kommunikatsiya texnologiyalari va servis) – 34 nafar;
- 5330600 – Dasturiy injiniring – 96 nafar;
- 5350100 – Telekommunikatsiya texnologiyalari (“Telekommunikatsiyalar”) – 66 nafar;
- 5350400 – AKT soxasida kasb ta’limi – 27 nafar;
Sirtqi bakalavriat ta’lim yo‘nalishlari bo‘yicha:
- 5330500 – Kompyuter injiniringi (AT-servis) – 68 nafar;
- 5350100 – Telekommunikatsiya texnologiyalari (“Telekommunikatsiyalar”) – 47 nafar;
Ikkinchi oliy ta’lim bakalavriat ta’lim yo‘nalishlari bo‘yicha:
- 5330500 – Kompyuter injiniringi (Kompyuter injiniringi) – 10 nafar;
Magistratura mutaxassisliklari bo‘yicha:
[bookmark: _Hlk120343972]- 70610501 – Kompyuter injiniringi (“Kompyuter tizimlarini loyihalash”) – 54 nafar;
- 70611001 – Telekommunikatsiya injiniringi (Teleradioeshittirish) – 11 nafar.
Axborot texnologiyalari kafedrasining bitiruvchilar bilan o‘tkazilgan yig‘ilish natijalariga ko‘ra kunduzgi Kompyuter injiniringi (Kompyuter injiniringi) bakalavriat ta’lim yo‘nalishining jami 117 nafar bitiruvchilaridan 44 nafari ta’lim yo‘nalishi bo‘yicha fanlararo yakuniy attestatsiya sinovi topshirish istagini, 73 nafari esa bitiruv malakaviy ish tayyorlash istagini bildirgan.
Ikkinchi oliy ta’limning Kompyuter injiniringi (Kompyuter injiniringi) bakalavriat ta’lim yo‘nalishi bo‘yicha 10 nafar bitiruvchilar ta’lim yo‘nalishi bo‘yicha fanlararo yakuniy attestatsiya sinovi topshirish istagini bildirgan.	
Bakalavriat ta’lim yo‘nalishi bo‘yicha fanlararo yakuniy attestatsiya sinovini o‘tkazish bo‘yicha dastur ishlab chiqilgan hamda bakalavriat ta’lim yo‘nalishi bo‘yicha bitiruv malakaviy ishni tayorlash uchun uslubiy ko‘rsatma tayorlangan va ro‘yhatga olingan. Axborot texnologiyalari kafedrasining 3-sonli  26.10.2022 bo‘lib o‘tgan kafedra yig‘ilishida bitiruv malakaviy ish mavzulari ko‘rib chiqilib, ushbu mavzularni ekspertizadan o‘tkazish va ilmiy rahbarlar tayinlash masalalari muhokama qilingan.
Kompyuter tizimlari kafedrasining bitiruvchilar bilan o‘tkazilgan yig‘ilish natijalariga ko‘ra kunduzgi Kompyuter injiniringi (AT-servis)  bakalavriat ta’lim yo‘nalishining jami 42 nafar bitiruvchilarining barchasi  bitiruv malakaviy ish tayyorlash istagini bildirgan.
Sirtqi Kompyuter injiniringi (AT-servis) bakalavriat ta’lim yo‘nalishi bo‘yicha 68 nafar bitiruvchilarning barchasi ta’lim yo‘nalishi bo‘yicha fanlararo yakuniy attestatsiya sinovi topshirish istagini bildirgan. 
Bakalavriat ta’lim yo‘nalishi bo‘yicha fanlararo yakuniy attestatsiya sinovini o‘tkazish bo‘yicha dastur ishlab chiqilgan, bitiruv malakaviy ish mavzulari ko‘rib chiqilib kafedraning 2022 yil 26 noyabridagi yig‘ilishida muhokama qilingan.
Axborot xavfsizligi kafedrasining bitiruvchilar bilan o‘tkazilgan yig‘ilish natijalariga ko‘ra kunduzgi Axborot xavfsizligi (Axborot kommunikatsiya texnologiyalari va servis)  bakalavriat ta’lim yo‘nalishining jami 34 nafar bitiruvchilaridan 24 nafari ta’lim yo‘nalishi bo‘yicha fanlararo yakuniy attestatsiya sinovi topshirish istagini, 10 nafari esa bitiruv malakaviy ish tayyorlash istagini bildirgan.
Bakalavriat ta’lim yo‘nalishi bo‘yicha fanlararo yakuniy attestatsiya sinovini o‘tkazish bo‘yicha dastur hamda bitiruv malakaviy ishni tayorlash uchun uslubiy ko‘rsatma tayorlanmoqda. Bitiruv malakaviy ish mavzulari ko‘rib chiqilib, ushbu mavzularni ekspertizadan o‘tkazish va ilmiy rahbarlar tayinlash jarayonlari amalga oshirilmoqda.
Telekommunikatsiya injiniringi kafedrasining bitiruvchilar bilan o‘tkazilgan yig‘ilish natijalariga ko‘ra kunduzgi Telekommunikatsiya texnologiyalari (“Telekommunikatsiyalar”) bakalavriat ta’lim yo‘nalishining jami 66 nafar bitiruvchilaridan 43 nafari ta’lim yo‘nalishi bo‘yicha fanlararo yakuniy attestatsiya sinovi topshirish istagini, 23 nafari esa bitiruv malakaviy ish tayyorlash istagini bildirgan. 
Sirtqi Telekommunikatsiya texnologiyalari (“Telekommunikatsiyalar”) bakalavriat ta’lim yo‘nalishining jami 47 nafar bitiruvchilaridan 43 nafari ta’lim yo‘nalishi bo‘yicha fanlararo yakuniy attestatsiya sinovi topshirish istagini, 4 nafari esa bitiruv malakaviy ish tayyorlash istagini bildirgan. 
Kafedra tomonidan bakalavriat ta’lim yo‘nalishi bo‘yicha fanlararo yakuniy attestatsiya sinovini o‘tkazish bo‘yicha dastur ishlab chiqilgan hamda bitiruv malakaviy ishlarning mavzular banki hamda ilmiy rahbarlari shakllantirilganligi, uni ekspertizadan o‘tkazilganligi xaqida yig‘ilish o‘tkazilib muxokama qilingan.
Dasturiy injiniringi kafedrasining bitiruvchilar bilan o‘tkazilgan yig‘ilish natijalariga ko‘ra kunduzgi Dasturiy injiniring bakalavriat ta’lim yo‘nalishining jami 96 nafar bitiruvchilar bilan ta’lim yo‘nalishi bo‘yicha fanlararo yakuniy attestatsiya sinovi topshirish yoki bitiruv malakaviy ish tayyorlash bo‘yicha so‘rovnomalar o‘tkazilmoqda. Kafedra tomonidan bakalavriat ta’lim yo‘nalishi bo‘yicha fanlararo yakuniy attestatsiya sinovini o‘tkazish bo‘yicha dastur ishlab chiqilmoqda hamda bitiruv malakaviy ishlarning mavzular banki hamda ilmiy rahbarlari shakllantirish ishlari amalga oshirilmoqda.
Axborot-ta’lim texnologiyalari kafedrasining bitiruvchilar bilan o‘tkazilgan yig‘ilish natijalariga ko‘ra kunduzgi AKT soxasida kasb ta’limi bakalavriat ta’lim yo‘nalishining jami 27 nafar bitiruvchilarining barchasi bitiruv malakaviy ish tayyorlash istagini bildirgan. Kafedra tomonidan bitiruv malakaviy ishlarning mavzular banki hamda ilmiy rahbarlari shakllantirilgani yo‘q, ekspertizadan o‘tkazish jarayonlari muxokama qilinmagan.
Magistratura mutaxassisliklari bo‘yicha Axborot texnologiyalari kafedrasi tomonidan Kompyuter injiniringi (“Kompyuter tizimlarini loyihalash”) mutaxassislikning 54 nafar, Telekommunikatsiya injiniringi kafedrasi tomonidan Telekommunikatsiya injiniringi (Teleradioeshittirish) mutaxassislikning 11 nafar magistrantlarning magistrlik dissertatsiyalarini tashyorlanish jarayonlari nazoratga olinib, kafedralarda magistrantlarning hisobotlari qabul qilinib kelinmoqda.
Ushbu masala yuzasidan kafedra mudirlari N.Ibroximov, T.Abdullayev va O.Rayimjova, fakultet dekanlari O.Otaqulov va F.Muxtarovlar fikr-mulohaza bildirdilar.

5. Filialda ilmiy-tadqiqot ishlarini tijoratlashtirish holati haqida B.Polvonovning axboroti eshitildi.
Xozirgi kunda dolzarb va ustivor vazifalardan xisoblangan,  oliy ta’limda ilmiy-tadqiqot va innovatsion faoliyani rivojlantirish hamda ilmiy-tadqiqot ishlari natijalarini tijoratlashtirish bo‘yicha qator  Qonunlar, Prezident va Hukamat farmon va qarorlari mavjud. Jumladan,   2019 yil 29 oktyabrdagi  576 -son “Ilmiy faoliyat” xaqida O‘zbekiston Respublikasi Qonuni,  2020y  24-iyuldagi “Innovatsion faoliyat” xaqida O‘zbekiston Respublikasi   630-sonli Qonuni, 2021yil 1 apreldagi “Ilmiy  va innovatsion faoliyatni rivojlantirish” PF-6198 sonli Prezident farmoni hamda  6-iyul 2022y kunidagi  “2022-2026 yillarda  innovatsion  rivojlanish strategiyasini amalga oshirish bo‘yicha tashkiliy  chora-tadbirlar to‘g‘risida” gi  PQ-307-sonli Prezident qarori  kabi ijrosi so‘zsiz ta’minlanishi shart bo‘lgan me’yoriy qonun xujjatlarini qabul qilingan.
 Biroq, bugungi kunda filialga  yuqoridagi me’yoriy xujjatlarda belgilab qo‘yilgan ustivor vazifa va topshiriqlarni ijrosi, xozirgi kunda o‘quv yurti faoliyatini  baholaydigan  muhim  ko‘rsatgichlardan biri bo‘lgan ilmiy- tadqiqot ishlarini tijoratlashtirish, loyiha grantlar, xo‘jalik shartnomalarini yuritilishi qoniqarsiz holatdaligi albatta og‘riqli va yoqimsizdir.
Tahlillar shuni ko‘rsatmoqdaki, dekanat va ayrim  kafedralar kesimida yuqoridagi  muammolarga qaratilgan  muammolarni yechishga oid faoliyat yaxshi yo‘lga qo‘yilmagan. Jumladan, xozirgi kunga  qadar  filial hisob raqamiga yuqoridagi faoliyat turlari bo‘yicha  pul-mablag‘lari kelib tushishi past darajada. Ayniqsa, yuqori tashkilotlardan bu borada so‘ralayotgan  jadval-ma’lumotlarni to‘ldirib berish juda xam noqulayliklar tug‘dirmoqda. Natijada, ularni bu borada xaqli e’tirozi xam bildirilmoqda.
Bundan tashqari, otgan oyning so‘nggi haftasida TATU dan tashrif buyurgan ishchi giruh tomonidan sohani organish jarayonlarida  bugungi kundagi ilmiy-tadqiqot ishlarini  tijoratlashtirish holati  maqtanarli darajada emasligi, o‘quv yurti  professor-o‘qituvchilar   va xodimlarining bu sohaga loqaydlik bilan yondoshayotganliklari qattiq tanqid ostiga oilnganligi hamda bu borada   filial rahbariyati tomonidan keskin chora-tadbirlar  ko‘rilganligi  haqidagi ma’lumotlarni taqdim etilishi so‘ralgan.
Ushbu muammolarni xal etish maqsadida   filiali Kengashining 3-yig‘ilishi bayonnomasida  Filialda ilmiy-tadqiqot ishlarining tijoratlashtirish samaradorlik ko‘rsatkichlarini oshirish hamda bu boradagi Respublika qonunlari, Prezident  farmoni va qarorlari ijrosini so‘zsiz ta’minlash maqsadida shu yilning  15 noyabr kuniga qadar o‘quv yurtining barcha boshqaruv rahbar-hodimlari, soha mutasaddilari, filial Kengashining barcha a’zolari, ilmiy daraja va unvonga  ega barcha hodimlarining har birlari bittadan loyihalarni tayyorlashi va ularni berilgan talablar asosida  rasmiylashtirilganligini tasdiqlovchi  lavhani (Screen shot)  II va IB direktor o‘rinbosari  B.Z.Polvonovga taqdim etishlari belgilab qo‘yilgan edi. Shuningdek, II va IB direktor o‘rinbosari  B.Z.Polvonovga ushbu masalalar ijrosi yuzasidan navbatdagi filial Kengashida tanqidiy-tahliliy ma’lumot tayyorlab, taqdimot o‘tkazish vazifasi yuklatilganligi hamda ushbu masalalarni amalga oshirishda loqaydlik va sustkashlikka yo‘l qo‘ygan, o‘z hizmat  vazifasiga nisbatan sovuqqonlik bilan qaragan tegishli rahbar va xodimlarga  nisbatan   qonunchilikda belgilangan keskin  intizomiy jazo choralari  belgilanishi  ta’kidlab o‘tilgan.
Ushbu masala yuzasidan director o‘rinbosari I.Tojiboyev, kafedra mudirlari T.Abdullayev va G.Kuchkarovalar fikr-mulohaza bildirdilar.

6. Dotsentlik ilmiy unvonini olish uchun O‘zbekiston Respublikasi Oliy attestatsiya komissiyasiga hujjatlar tavsiya etish hamda kafedra dotsenti ilmiy lavozimiga tavsiya etish masalasida Ilmiy kotib N.Qurbonov axborot berdi.
Xorijiy tillar kafedrasi mudiri, pedagogika fanlari bo‘yicha falsafa fanlari doktori (PhD) Obidova Gulmira Kuzibayevnaning O‘zbekiston Respublikasi Oliy attestatsiya komissiyasiga tayyorlagan hujjatlari mazmun-mundarijasi bilan Kengash a’zolarini tanishtirildi, talabgor 40 ta ilmiy va o‘quv-uslubiy ishlar muallif ekanligi alohida ko‘rsatib o‘tildi. Shulardan 20 tasi ilmiy maqola, 6 ta tezislar, 1 ta o‘quv uslubiy qo‘llanma, 1 ta darslik, 1ta monografiya, 1 ta elektron lug‘atga ma’lumotnoma olingan. PhD dissertasiyasi himoyasidan keyin ta 6 ilmiy maqola  4 ta tezis va 1 ta  darslik chop etilgan.
 Dotsentlar O. Rayimjonova, S. Sabirov hamda I. Tojiboyevlar nomzodning ilmiy faoliyati va tadqiqot ishlari bo‘yicha ijobiy fikr bildirishib, ovoz berishga tavsiya qilish taklifini o‘rtaga tashladilar.
Kengash a’zolari ichidan takliflar asosida 3 kishidan iborat sanoq komissiyasi tarkibi tuzildi: Telekommunikatsiya injiniringi kafedrasi mudiri O.Rayomjonova, Axborot texnologiyalari kafedrasi mudiri T.Abdullayev, TATU Farg‘ona filiali Xotin-qizlar Kengashi raisi G.Jo‘rayevalardan iborat sanoq komissiyasi saylandi.
Kengash a’zolari yopiq ovoz berish yo‘li bilan talabgor Xorijiy tillar kafedrasi mudiri, pedagogika fanlari bo‘yicha falsafa fanlari doktori (PhD) Obidova Gulmira Kuzibayevnaga ovoz berdilar hamda sanoq komissiyasi ovozlarni sanab chiqib, natijalarni e’lon qildi hamda ovoz berish natijalari quyidagini tashkil qildi: “HA” - 22 ta, “QARSHI” - yo‘q, “BETARAF” - yo‘q.

7. Ilmiy, ilmiy-uslubiy ishlarni nashrga tavsiya etish masalasi yuzasidan so‘zga chiqqan Kengash kotibi N.Qurbonov filial professor-o‘qituvchilari tomonidan tayyorlanib, fakultet O‘quv-uslubiy Kengashi muhokamasidan o‘tgan ilmiy, ilmiy-uslubiy ishlar haqida  axborot berdi.
N.Qurbonov Xorijiy tillar kafedrasi mudiri, pedagogika fanlari bo‘yicha falsafa fanlari doktori (PhD) Obidova Gulmira Kuzibayevnaning “Theoretical and methodological foundations of the formation of ecological culture in educational process” nomli monografiyasining mundarijasi, maqsad va vazifasi, berilgan taqrizlar, fakultet bayonnomalaridan ko‘chirmalar haqida batafsil ma’lumot berdi.
Shuningdek, N.Qurbonov O‘zbek tili va gumanitar fanlar kafedrasi katta o‘qituvchisi Tashlanova Nigora Djurayevnaning “Семантические и структурные особенности лексики светообозначения в английском, русском и узбекском языках” nomli monografiyasining mundarijasi, maqsad va vazifasi, berilgan taqrizlar, fakultet bayonnomalaridan ko‘chirmalar haqida batafsil ma’lumot berdi.
Kafedra mudirlari O. Rayimjonova, G. Kuchkarova va T. Abdullayevlar monografiyalarni nashr uchun tavsiya etish taklifini o‘rtaga tashladilar va taklif bir ovozdan ma’qullandi.
Бундан ташқари, N.Qurbonov Xorijiy tillar kafedrasi katta o‘qituvchisi Tadjibayeva Adila Ergashevnaning “Learning English in IT specialties” nomli o‘quv qo‘llanmasining mundarijasi, maqsad va vazifasi, berilgan taqrizlar, fakultet bayonnomalaridan ko‘chirmalar haqida batafsil ma’lumot berdi.
Kafedra mudirlari G. Obidova, G. Kuchkarova va S. Sobirovlar o‘quv qo‘llanmani O‘zbekiston Respublikasi Oliy va o‘rta maxsus ta’lim vazirligi huzuridagi Muvofiqlashtiruvchi Kengashga ko‘rib chiqish uchun tavsiya etish taklifini o‘rtaga tashladilar va taklif bir ovozdan ma’qullandi.

8. Kengash a’zolari tarkibiga o‘zgartirish kiritish to‘g‘risida filial direktori A.Rasulov axborot berdi.
Noyabr oyida TATU Farg‘ona filiali Kengashi a’zolari tarkibida o‘zgarishlar bo‘ldi. T.Abdullayev 2022-yil 1-noyabrdagi 4-son Kengash yig‘ilishida o‘tkazilgan tanlov asosida Axborot texnologiyalari kafedrasi mudiri lavozimiga saylandi. Shuningdek, N.Ibroximov Kompyuter tizimlari kafedrasi mudiri (v.b.) lavozimiga, S. Zokirov Dasturiy injiniring kafedrasi mudiri (v.b.) lavozimiga, ARM direktori G.Xusanova lavozimiga ishga qabul qilindi. Bundan tashqari Monitoring va ichki nazorat bo‘limi boshlig‘i D. Onarqulova o‘z xohishiga binoan ishdan bo‘shaganligi sababli F.Arakulova mazkur bo‘lim boshlig‘i lavozimiga o‘tkazildi. Yuqorida aytib o‘tilgan professor-o‘qituvchilar va xodimlar lavozimlarga tayinlanganligi uchun ularni amaldagi qoidalar asosida filial Kengashi a’zoliliga tavsiya etish mumkin.

Ushbu taklif Kengash a’zolari tomonidan bir ovozdan ma’qullandi.


Yuqoridagi masalalar yuzasidan, Kengash yig‘ilishi qaror qiladi:

I. 1. Filialda ijro intizomi bilan ishlash boʻyicha F.Arakulovaning axboroti ma’lumot uchun qabul qilinsin.
2. Filialda ijro intizomi bilan ishlash boʻyicha ma’sullar (direktor, direktor oʻrinbosarlari, dekanlar va boʻlim boshliqlari)ga edo.ijro.uz  tizimiga kelgan hujjatlar bilan oʻz vaqtida tanishib boorish va ijrosini ta’minlash;
-	edo.ijro.uz tizimida javob xatlarini belgilangan shablon asosida tayyorlash va yuborish vazifalari yuklatilsin.
3. Ijro intizomi boʻyicha ma’sul F.Arakulovaga:
-	edo.ijro.uz tizimida hujjatlarni yaratish hamda tegishli joylarga yuborish boʻyicha ma’sullarga bir hafta muddatda seminarlar tashkil qilish;
-	edo.ijro.uz tizimida ijro intizomiga rioya qilmagan, belgilangan muddatlarda ijrosini ta’minlamagan ma’sullarga Qonunchilik doirasida intizomiy chora koʻrish boʻyicha ma’lumot kiritish vazifasi yuklatilsin.
4. Ijro intizomi boʻyicha ma’sul F.Arakulova hamda bosh hisobchi M.Nurmatovlarga barcha kafedra mudirlarini edo.ijro.uz tizimiga ulash boʻyicha shartnomalarini rasmiylshtirish vazifasi yuklatilsin. Muddat: 2	hafta. 
5. Mazkur qaror ijrosining nazorati A.Kadirov hamda F.Arakulovalar zimmasiga yuklatilsin.


II. 1.1. R.Nurdinova va mutaxassislik kafedralari mudirlarining BMI va MD mavzularini tanlash va tasdiqlash to‘g‘risida axboroti ma’lumot uchun qabul qilinsin. 
1.2. Bakalavriat ta’lim yo‘nalishlari BMI mavzulari tasdiqlansin (ro‘yxat ilova qilinadi).
1.3. Uch kun muddatda bitiruv malakaviy ishni tayyorlash istagini bildirgan talabalarga bitiruv malakaviy ish mavzulari yetkazilsin.


II. 2.1.1. I. Tojiboyevning axboroti ma’lumot uchun qabul qilinsin.
2. 1. 2. Ta’lim sifatini nazorat qilish bo‘lim va O‘quv-uslubiy bo‘lim, Fakultet dekanlari hamda Kafedra mudirlari hamda ga:
- har haftada o‘quv jarayoni bo‘yicha dars mashg‘ulotlari hamda laboratoriya mashg‘ulotlarini professor-o‘qituvchilar tomonidan o‘tkazilishini qat’iy nazoratga olish, darslarga mas’uliyatsizlik bilan qarayotgan professor-o‘qituvchilarga tegishli choralar ko‘rish bo‘yicha takliflar kiritish;
- laboratoriya jihozlarini laboratoriya mudirlari tomonidan soz holatda saqlanishini nazoratga olish vazifalari yuklatilsin.
2. 1. 3. Bosh hisobchi (M.Nurmatov)ga:
- filialning byudjetdan tashqari mablag‘lari hisobidan 2023-yilda yangi zamonaviy 150 ta kompyuter, 10 ta televizor, 20 ta videoproektor, 10 ta elektron doska hamda 1.100 mln. laboratoriya jihozlarini sotib olishni harajatlar smetasiga kiritish vazifasi yuklatilsin. 
2. 1. 4. Ushbu qaror ijrosi nazorati I.Tojiboyev, M.Teshaboyev, M.Nurmatovlar zimmasiga yuklatilsin.
2. 2. 1. Birinchi juftlikda yo‘qlama qilish dars mashg‘ulotlari oxirida amalga oshirilishi ko‘rsatib o‘tilsin.
2. 2. 2. Ikkinchi smenaning oxirgi juftligini 60 minut o‘tishga ruxsat berilsin. 


II. 3. 1. I.Tojiboyevning axboroti ma’lumot uchun qabul qilinsin.
2. Filialdagi bo‘limlar, fakultet va kafedralarning faoliyatini o‘rganish bo‘yicha ishchi guruhlar tegishliligi bo‘yicha yuqorida ko‘rsatilgan tarkibda tasdiqlansin.
3. O‘rganish natijalari bo‘yicha ishchi guruh ma’lumotlarini umumlashtirish hamda filial Kengashiga umumiy-tahliliy ma’lumot taqdim qilish bo‘yicha Ta’lim sifatini nazorat qilish bo‘limi boshlig‘i Teshaboyev Muxiddinjon Marifovichni mas’ul etib belgilansin.
4. Ishchi guruhlarga: 
- bir hafta muddatda tegishliligi bo‘yicha bo‘limlar, fakultetlar va kafedralarning faoliyatini o‘rganish bo‘yicha savolnoma shakllantirish;
- filial Kengashi rejasiga asosan bo‘limlar, fakultetlar va kafedralarning faoliyatini o‘rganish va mas’ulga tahliliy ma’lumotlarni taqdim qilish vazifalari yuklatilsin.
5. Ishchi guruhdagilarning xizmat vazifalari o‘zgargan taqdirda ularning o‘rniga kelganlar ishchi guruhda faoliyat olib borishi belgilab qo‘yilsin.
6. Ushbu qaror ijrosi nazorati I.Tojiboyev, B.Polvonov, A.Kadirov, M.Teshaboyevlar zimmasiga yuklatilsin.
II. 4. 1. I.Tojiboyevning axboroti ma’lumot uchun qabul qilinsin.
2. Kunduzgi bakalavriat ta’lim yo‘nalishlari bo‘yicha quyidagi tartibda fanlararo yakuniy attestatsiya sinovi hamda bitiruv malakaviy ish tayyorlashga ruxsat berilsin:
- Kompyuter injiniringi (Kompyuter injiniringi) bakalavriat ta’lim yo‘nalishi bo‘yicha – 44 nafari Yakuniy davlat attestatsiyasi sinovi, 73 nafari BMIga;
- Kompyuter injiniringi (AT-servis) bakalavriat ta’lim yo‘nalishi bo‘yicha 42 nafari BMIga;
- Axborot xavfsizligi (Axborot kommunikatsiya texnologiyalari va servis) bakalavriat ta’lim yo‘nalishi bo‘yicha – 24 nafari Yakuniy davlat attestatsiyasi sinovi, 10 nafari BMIga;
- Telekommunikatsiya texnologiyalari (“Telekommunikatsiyalar”) bakalavriat ta’lim yo‘nalishi bo‘yicha – 43 nafari Yakuniy davlat attestatsiyasi sinovi, 23 nafari BMIga;;
- AKT sohasida kasb ta’limi bakalavriat ta’lim yo‘nalishi bo‘yicha – 27 nafari BMIga.
3. Sirtqi bakalavriat ta’lim yo‘nalishlari bo‘yicha quyidagi tartibda fanlararo yakuniy attestatsiya sinovi hamda bitiruv malakaviy ish tayyorlashga ruxsat berilsin:
-  Kompyuter injiniringi (AT-servis) bakalavriat ta’lim yo‘nalishi bo‘yicha – 68 nafari Yakuniy davlat attestatsiyasi sinoviga;
- Telekommunikatsiya texnologiyalari (“Telekommunikatsiyalar”) bakalavriat ta’lim yo‘nalishi bo‘yicha – 43 nafari Yakuniy davlat attestatsiyasi sinovi, 4 nafari BMIga;;
4. Ikkinchi oliy ta’lim bakalavriat ta’lim yo‘nalishlari bo‘yicha quyidagi tartibda fanlararo yakuniy attestatsiya sinovi hamda bitiruv malakaviy ish tayyorlashga ruxsat berilsin:
- Kompyuter injiniringi (Kompyuter injiniringi) bakalavriat ta’lim yo‘nalishi bo‘yicha – 10 nafari Yakuniy davlat attestatsiyasi sinoviga.
5. Mutaxassislik chiqaruvchi kafedra mudirlariga:
- bir hafta muddatda bakalavriat ta’lim yo‘nalishi bo‘yicha fanlararo yakuniy attestatsiya sinovini o‘tkazish bo‘yicha dastur ishlab chiqish va tasdiqqa kiritish;
- bir hafta muddatda bakalavriat ta’lim yo‘nalishi bo‘yicha bitiruv malakaviy ishni tayorlash uchun uslubiy ko‘rsatma tayorlash va tasdiqqa kiritish hamda bitiruvchilarga yetkazish;
- uya kun muddatda bakalavriat ta’lim yo‘nalishi bo‘yicha bitiruv malakaviy ishini mavzularini Ilmiy tadqiqotlar, innovatsiyalar va ilmiy-pedagogik kadrlar tayyorlash bo‘limidan ekspertizadan o‘tkazish;
- bir hafta muddatda bakalavriat ta’lim yo‘nalishi bo‘yicha bitiruv malakaviy ishni tayorlash istagini bildirgan talabalarga uchun bitiruv malakaviy ish mavzulari hamda rahbarlarni biriktirish bo‘yicha filialning buyruq loyihalarini tayyorlash va tasdiqqa kiritish;
- har hafta bakalavriat ta’lim yo‘nalishi bo‘yicha bitiruv malakaviy ishlirini tayorlash bo‘yicha monitoring olib borish va filial Kengashiga ma’lumot kiritib borish vazifalari yuklatilsin.
6. Axborot texnologiyalari kafedrasi mudiri (T.Abdullayev) hamda Telekommunikatsiya injiniringi kafedrasi mudiri (O.Rayimjonova)larga:
- har haftada magistrlarning magistrlik dissertatsiyalarini tayyorlanish jarayonlari bo‘yicha hisobotlarini eshitish;
-  magistrlik dissertatsiyalarini belgilangan talab asosida bajarmayotgan magistrlarning rahbarlarini qat’iy ogohlantirish va bu bo‘yicha filial Kengashiga ma’lumot kiritib borish vazifalari yuklatilsin. 
7. Ushbu qaror ijrosi nazorati I.Tojiboyev, B.Polvonov, M.Teshaboyevlar zimmasiga yuklatilsin.

II. 5. 1. Filial IIvaIB direktor o‘rinbosari B.Z.Polvonovning axboroti ma’lumot uchun qabul qilinsin.
2. Filialda ilmiy-tadqiqot ishlarining tijoratlashtirish samaradorlik ko‘rsatkichlarini oshirish hamda bu boradagi Respublika qonunlari, Prezident  farmoni va qarorlari ijrosini so‘zsiz ta’minlash maqsadida shu yilning  25 -dekabr kuniga qadar o‘quv yurtining barcha boshqaruv rahbar-hodimlari, soha mutasaddilari, filial Kengashining barcha a’zolari, ilmiy daraja va unvonga  ega barcha hodimlarining ilmiy-loyihalar tayyorlashlari va ularni berilgan talablar asosida  rasmiylashtirishga oid faoliyatlari qayta, tanqidiy o‘rganib chiqilsin.
3. II va IB direktor o‘rinbosari  B.Z.Polvonovga ushbu masalalar ijrosi yuzasidan navbatdagi filial Kengashida tanqidiy-tahliliy ma’lumot tayyorlab, taqdimot o‘tkazish vazifasi yuklatilsin.
4.Yuqoridagi masalalarni amalga oshirishda loqaydlik va sustkashlikka yo‘l qo‘ygan, o‘z hizmat  vazifasiga nisbatan sovuqqonlik bilan qaragan tegishli rahbar va xodimlar  ogohlantirilsin. 
Ushbu qaror ijrosini nazorat qilishni o‘z  zimmamda  (A.Rasulov) qoldiraman.


II. 6. 1. Kengash kotibi N. Qurbonovning Xorijiy tillar kafedrasi mudiri, pedagogika fanlari bo‘yicha falsafa fanlari doktori (PhD) Obidova Gulmira Kuzibayevnaning dotsentlik ilmiy unvonini olish uchun O‘zbekiston Respublikasi Oliy Attestatsiya Komissiyasiga tayyorlagan hujjatlari mazmuni bo‘yicha bergan axboroti ma’lumot uchun qabul qilinsin.
6.2. Ovoz berish bo‘yicha sanoq komissiyasi axboroti ma’qullansin va Xorijiy tillar kafedrasi mudiri, pedagogika fanlari bo‘yicha falsafa fanlari doktori (PhD) Obidova Gulmira Kuzibayevnaning dotsentlik ilmiy unvonini olish uchun O‘zbekiston Respublikasi Oliy Attestatsiya Komissiyasiga tayyorlagan hujjatlari OAKga tavsiya etish mumkin deb hisoblansin.
6. 3. Ushbu qaror tasdig‘i Muhammad al-Xorazmiy nomidagi Toshkent axborot texnologiyalari universiteti Ilmiy Kengashidan so‘ralsin.


II. 7. 1. Ilmiy, ilmiy-uslubiy ishlarni nashrga tavsiya etish bo‘yicha N.Qurbonvning axboroti ma’lumot uchun qabul qilinsin.
7. 2. Quyidagi monografiyalar nashr etish uchun tavsiya qilinsin:
- Xorijiy tillar kafedrasi mudiri, pedagogika fanlari bo‘yicha falsafa fanlari doktori (PhD) Obidova Gulmira Kuzibayevnaning “Theoretical and methodological foundations of the formation of ecological culture in educational process” nomli monografiyasi;
- O‘zbek tili va gumanitar fanlar kafedrasi katta o‘qituvchisi Tashlanova Nigora Djurayevnaning “Семантические и структурные особенности лексики светообозначения в английском, русском и узбекском языках” nomli monografiyasi. 
7. 3. Xorijiy tillar kafedrasi katta o‘qituvchisi Tadjibayeva Adila Ergashevnaning “Learning English in IT specialties” nomli o‘quv qo‘llanmasi O‘zbekiston Respublikasi Oliy va o‘rta maxsus ta’lim vazirligi huzuridagi Muvofiqlashtiruvchi Kengashga ko‘rib chiqish uchun tavsiya qilinsin.

II. 8. 1. Filial direktori A. Rasulovning axboroti ma’lumot uchun qabul qilinsin.
8. 2. Bildirilgan takliflar ma’qullansin hamda Axborot texnologiyalari kafedrasi mudiri T.Abdullayev, Kompyuter tizimlari kafedrasi mudiri v.b. S.Zokirov, Dasturiy injiniring kafedrasi mudiri N.Ibroximov, ARM direktori G.Xusanova, Monitoring va ichki nazorat bo‘limi boshlig‘i F.Arakulovalar filial Kеngashi a’zolari tarkibiga qo‘shilsin.



Kengash raisi				A. Rasulov

Kengash kotibi				N. Qurbonov


